
Kiyomova Nigina Nozimovna
Gijduvon tuman 43-maktab kimyo o’qituvchisi
Annotatsiya. Maqolada epoksiuretan polimerlari namunalarining adgezion xususiyatlari
o'rganilgan. Yangi uretan-epoksd termoreaktiv polimer materiallarining adgezion mustahkamlikka
sinash natijalari ko’rsatilgan. Bikomponent polimer sistemalarning adgezion mustahkamligiga
qo’shiladigan oligouretan miqdorining ta'siri ko'rsatilgan.
Kalit so'zlar: oligouretan, epoksiuretan polimerlari, ikki komponentli polimer sistemalar,
adgezion mustahkamlik.

Аннотация. В статье изучена адгезионные свойства образцов эпоксиуретановых
полимеров. Представлены результаты испытания новых уретан-эпоксидных
термореактивных полимерных материалов на адгезионную прочность. Показано влияние
олигоуретана на адгезионную прочность полимерных систем.
Ключевые слова: олигоуретан, эпоксиуретановый полимер, бикомпонентная
полимерная система, адгезионная прочность.

chemistry teacher at 43 school of Gijduvan region
Annotation. The article studies the adhesion characteristics of samples of epoxyurethane
polymers. The results of testing the new urethane-epoxy thermosetting polymer materials for
adhesive strength are presented. The effect of oligourethane on the adhesive strength of polymer
systems is shown.
Key words: oligourethane, epoxyurethane polymer, bicomponent polymer system, adhesion.
Reaktoplast polimerlar past molekulyar og'irlikdagi smolalarning o’zaro
kondensatsiyalanishi yoki migratsion polimerizatsiyalanishi natijasida tikilgan,
tarmoqlangan polimer to’r hosil qiladi. Olingan polimer uch o'lchamli tarmoqlangan
molekulyar strukturaga ega bo’lganligi uchun termoreaktivdir. Shuning uchun har
qanday holatda ham yuqori fizik-mexanik xususiyatlarni namoyon eta oladigan yangi
polimer materiallar olish uchun reaktsion faol guruhlarga ega oligimerlarni bir-biri bilan
qotirish reaktsiyasining shart-shartlarini to’g’ri tanlash lozim [1]. Ba'zi adabiy manbalarda
reaktsion faol guruhlarga ega oligimerlar aralashmasining stexiometrik nisbatlarini va
bikomponent polimer sistemalar ishlab chiqarishda ishlatiladigan katalizator va
initsiatorlarning ta’sirini boshqarish zarurligi tushuntiriladi. Bu polimer kompozitsion
materiallar olishda ularning xususiyatlarini optimallashtirish uchun juda muhimdir.
Optimal stexiometrik nisbatlarni o'rganish yakuniy mahsulotning fizik-kimyoviy va
mexanik xususiyatlari yaxshilanishini kafolatlaydi [2; 3].
So'nggi yillarda polimer materiallar sanoatining kimyo va texnologiya sohalaridagi
faollashuvi va xalq xo’jaligida yangi materiallarga bo’lgan ehtiyoj polimer materiallarga
qo’yilgan talablarning bir necha baravar oshishiga sabab bo’lmoqda. Shu ma'noda polimer
materiallar an'anaviy materiallar hisoblanadigan metall, yog'och, shisha va boshqalarning
o’rnini tobora egallab bormoqda. Plastmassalar yengil, ishlov berishga oson
moslashuvchan, kimyoviy ta’sirlarga bardoshli, iqtisodiy jihatdan arzon va texnologik
jihatdan juda ko'p yo’nalishlarda qo’llanilishi mumkin bo’lgan materiallar bo'lib, ular ko'p
hollarda an'anaviy materiallarning o'rnini bosishi va hatto ularning xususiyatlaridan
sezilarli darajada yaxshiroq xususiyatlarni namoyon qila olishi mumkin. Barcha plastik
massa asosidagi materiallarini sanoatning turli sohalarida qo'llash mumkinligi, ularning
o'ziga xos termik xususiyatlari, ishlov berishdagi texnologik parametrlari yoki ishlov
berish usullarining osonligi tufayli olinadigan detalning aniq ko'rinadigan fizik-mexanik
o’lchamlarga ega bo’lganligi ularni muhandislik texnologiyalarida qo’llashda muhim
ahamiyat kasb etadi [4].
To’rsimon molekulyar tuzilishga ega bo'lgan, shuning uchun ham harorat ta'sirida
yumshamaydigan va suyuqlanmaydigan yoki biron bir kimyoviy moddada erimaydigan
organik polimerlarga reaktoplast polimerlar deyiladi. Ularning termomexanik
xususiyatlari termoplastik polimerlarnikidan keskin farq qiladi, chunki yuqori
haroratlarda termoreaktiv polimerlar termoplast polimerga o’xshab yumshab va
keyinchalik suyulmasdan aksincha shishalanish haroratidan so’ng yuqori haroratda
yuqori elastik holatga o’tadi. Harorat ko’tarilishining davom etishi elastiklik
xususiyatning yanada ortishiga sabab bo’ladi va keyinchalik materialning harorat

ta’siridagi destruktsiyasi sodir bo’ladi [5]. Termoreaktiv polimerlar asosidagi materiallar
yoki polimer kompozitlar asosida zichligi yuqori, qattiq, agressiv muhitlarga bardoshli,
turli agressiv gazlar va agressiv moddalar bug'lariga chidamli materiallar olinadi. Shuning
uchun ular barcha turdagi sirtlarni himoya qilish uchun qo’llashda juda qulaydir. Ammo,
qayishqoqlik va zarba chidamlilik xususiyatlari
jihatidan ko'pgina termoplast
polimerlarga qaraganda past ko’rsatkichlarini namoyon qiladi. Lekin termoreaktiv
oligomerlarning boshqa oligomerlar va har qanday organik va noorganik fibrilyar
materiallar bilan poliblendlar bilan ko’p komponentli polimer sistemalar hosil qilish
qobiliyati mukammal mexanik va fizik-kimyoviy xususiyatlarga ega yangi komstruktsion
va sanoat materiallarini olishga imkon beradi. Termoreaktiv polimerlarning bunday
xossalari ularning qo’llanilish sohasini yanada kengaytiradi [6].
Yuqorida keltirib o’tilgan adabiy ma’lumotlarni sharxlash polimer materiallardan
mahsulotlar ishlab chiqarishda, murakkab detallar olishda va mahsulot olishdagi fizikkimyoviy jarayonlarini hisoblashda ushbu sohalardagi ilmiy va texnologik bilimlarni
chuqur yangilashga imkon beradi.
Bugungi kunda Toshkent kimyo-texnologiya ilmiy tadqiqot instituti bazasida
mahalliy xomashyolar asosida uretan guruhlari tutgan oligomerlar olish usuli ishlab
chiqilgan. Uretan guruhlarini o'z ichiga olgan oligomerni olish usuli di yoki
poliizosiyanatlardan mutloqo mustasno va ekologik jihatdan toza. Olingan oligouretan va
epoksid smolasi asosida ko'p komponentli termoreaktiv polimer sistemalar yaratildi.
Olingan polimer sistema epoksid va uretan polimerining fizik-kimyoviy xususiyatlarini
namoyon etadi.
Organik makromolekulyar birikmalarga asoslangan polimer materiallar ko'pincha
kley, qoplama va polimer kompozit materiallari uchun bog'lovchi komponent sifatida
ishlatiladi. Shunday qilib, ushbu tajribaning maqsadi epoksiuretan ikki komponentli
polimer sistemalarning adgezion xususiyatlarini o'rganish, shuningdek oligouretanlarning
hosil bo'lgan epoksiuretanlar adgezion mustahkamlik ko’rsatkichlariga ta'sirini
o'rganishdan iboratdir. EUG tipidagi epoksiuretan polimerlari namunalarining adgezion
mustahkamlikka sinash natijalari bo’yicha jadval tuzilgan.
Epoksiuretan polimer namunalarini adgezion mustahkamlikka sinashda metall
plastinkalardan foydalanilgan. Sinovlar xona haroratida ikkita metall plastinkani
epoksiuretan polimerini qo'llagan holda yopishtirib 20 soat davomida qotirgandan so’ng
o'tkazildi. Quyidagi jadvalda epoksiuretan polimerlarining metalga nisbatan adgezion
mustahkamlik ko’rsatkichlari ko'rsatilgan (1-jadval).
1-jadval
Epoksiuretan polimerlarining adgezion mustahkamlik ko’rsatkichlari
Namuna
Markasi
σadgeziya , MPa
raqami, №
1
ED-20 (qotiruvchi PEPA)
EUG tipidagi epoksiuretan polimerlar
2
EUG -25
3
EUG -40
4
EUG -50

5
EUG -60
8,4
6
EUG -70
6,1
7
EUG -75
5,4
Belgilar: EUG-25 - epoksiuretan polimeri. Oligouretanning massa ulushi umumiy polimer
massasining 25% ni tashkil qiladi; EUG-40 - epoksiuretan polimeri. Oligouretanning massa
ulushi umumiy polimer massasining 40% ni tashkil qiladi; EUG-50 - epoksiuretan
polimeri. Oligouretanning massa ulushi umumiy polimer massasining 50% ni tashkil
qiladi; EUG-60 - epoksiuretan polimeri. Oligouretanning massa ulushi umumiy polimer
massasining 60% ni tashkil qiladi; EUG-75 - epoksiuretan polimeri. Oligouretanning massa
ulushi umumiy polimer massasining 70% ni tashkil qiladi; EUG-75 - epoksiuretan
polimeri. Oligouretanning massa ulushi umumiy polimer massasining 75% ni tashkil
qiladi; σadgeziya – adgezion mustahkamlik.
1-jadvalga ko'ra, oligouretanning massa ulushi ortishi bilan adgezion kuchning
pasayishini ko’rish mumkin. EUG tipidagi epoksiuretan polimerlari orasida EUG-70 va
EUG-75 markali epoksiuretan polimerlari uchun past ko'rsatkichlar qayd etildi.
Olingan epoksiuretan bikomponent polimer sistemalar adgezion mustahkamlik
ko’rsatkichlarini ED-20 markali epoksid smolasini polietilenpoliamin qotiruvchisi
yordamida qotirish natijasida olingan epoksd polimerining adgezion mustahkamligi bilan
solishtirish maqsadida epoksid polimeri namunasi ham adgezion mustahkamlikka
sinaldi. Sinov natijasi jadvaldagi birinchi raqamli namunada keltirilgan.
Epoksid polimerining adgezion ko'rsatkichini EUG-25 va EUG-40 markali
epoksiuretan polimerlari bilan taqqoslaganda, ushbu markali epoksiuretan
polimerlarining ustunligini ko'rish mumkin. Bu shuni ko'rsatadiki, epoksiuretan
polimerlarining adgezion xossalari oligouretanning kichik massaviy ulushlarida ortadi.

KIMYO FANINI O‘QITISHDA MATEMATIKA FANLARI INTEGRATSIYASINING
AHAMIYATI
R.S.Dehqonov, N.N.Ubaydullaeva
Namangan davlat universiteti
Annotatsiya: Kimyo fanini chuqurroq o‘zlashtirishda masalalar yechishni o‘rganish katta
ahamiyatga ega ekanligi ko‘rsatib berilgan. Kimyodan masalalarni murakkablari aksariyat
eritmalarga oid ekanligi va ularni yechimini topishda matematik tenglama va tengsizliklardan
foydalanish mumkinligi ko‘rsatib berilgan.
Shundan kelib chiqib, kimyo fanini o‘zlashtirishda matematika fanlari bilan
integratsiyalashgan metodikani qo‘llash tavsiya etilgan. Matematik tenglama va tengsizliklar
asosida osonlik bilan echiladigan masala va ularni yechish metodikasi ishlab chiqilgan.
Kalit so‘z: Kimyo fani, eritmalarga oid masalalar, murakkab masalalar, matematik
tenglama va tengsizlik, integratsiya, murakkab masala, masalalar yechish metodikasi, masalalar
yechishda matematik tengsizlik usuli.
THE IMPORTANCE OF INTEGRATING MATHEMATICS IN TEACHING
CHEMISTRY
R.S.Dehqonov, N.N.Ubaydullayeva
Namangan state unversity
Annotation: The important principles of studying the problems of chemistry are shown at
a deeper level. It was shown that most of the difficulties relate to solutions and the solution to these
problems by applying mathematical and physical equations is shown.
Drawing a conclusion from this, it is recommended to apply a methodology integrated with
mathematics in the study of chemistry. Tasks are easily solved based on the application of
mathematical equations, on the basis of this a method for solving problems is developed.
Key words: Chemistry, problems on solutions, difficult problems, mathematical equation
and inequality, integration, methodology of solving problems.
ЗНАЧЕНИЕ ИНТЕГРАЦИИ ПРЕДМЕТА МАТЕМАТИКИ ПРИ ОБУЧЕНИИ
ХИМИИ
Р.С.Дехканов, Н.Н.Убайдуллаева
Наманганский государственный университет
Аннотация: В данной статье даны важные принципы изучения проблем
химии.Даны решения сложных задач, в частности, по разделу «Растворы», путём
применения математических уравнений и неравенств.
Делая выводы, рекомендуется применять методологию интеграции химии с
математикой при изучении
предмета химии. Задачи легко решаются путем

